
 

  

 
ᑐᓴᐅᒪᖃᑎᒌᑦᑎᓯᓂᕐᒥᒃ ᐱᓇᓱᑉᕕᒃ  

  
ᐱᓇᓱᐊᕐᓯᒪᔭᓂᒃ ᑐᓴᕐᑎᓯᒍᑎ 

ᐋᑦᔪᓕᐅᑦ 2022-ᒥᒃ ᐊᕗᓐᓂᑎ 2023-ᒧᑦ ᐱᔪᕕᓂᕐᓂᒃ 
  

 
  
ᑐᓴᐅᒪᖃᑎᒌᑦᑎᓯᓂᕐᒥᒃ ᐱᓇᓱᑉᕕᒃ ᐱᕙᓪᓕᒋᐊᕈᑎᑦᓴᓂᒃ ᖃᐅᑕᒣᑕ ᐸᕐᓇᓯᒪᕆᐊᓕᖕᓄᑦ ᑐᓴᕐᑕᐅᑎᖃᑦᑕᕆᐊᓕᖕᓄᓗ 
ᕿᓂᖏᓐᓇᓕᒫᕐᐸᑐᖅ ᑲᔪᓯᓂᕐᒦᓯᐊᖁᓗᒋᑦ ᑐᓴᕐᑎᓯᕈᑎᒋᔭᕆᐊᓕᖏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐊᒥᓱᑲᓪᓚᓄᑦ ᐱᓇᓱᐊᕐᐸᑕᖏᓐᓄᑦ ᑐᕌᖓᔪᓂᒃ.  ᐅᓇ ᐱᓇᓱᐊᕈᑎᒋᓗᐊᖕᖑᐊᐸᑦᑕᖓ ᑐᑭᒧᐊᑦᑎᓯᓂᖅ ᐊᕐᖁᓵᕐᑐᓂᒃ 
ᐱᑦᓯᐊᓯᒪᓗᑎᒃ ᑐᓴᕐᑎᓯᒍᑕᐅᓚᖓᔪᑦ ᑲᑎᕕᒃᑯᓄᑦ ᑐᑭᓯᓐᓇᓯᐊᓚᖓᒻᒪᖔᒐᓗᐊᕐᒪᖔᑕ ᐃᑉᐱᒋᑦᓯᐊᕋᓱᑦᓱᒋᑦ 
ᑐᕌᖓᔪᑦ ᑕᒣᓐᓄᑦ ᑲᑎᕕᒻᒧᑦ ᐊᓯᖏᓐᓄᓗ.  ᑖᓐᓇ ᐃᑲᔪᕐᓯᒪᒍᑎᖃᓲᖑᒻᒥᔪᑦ ᐃᓄᐃᑦ 
ᖃᐅᔨᒪᑎᑕᐅᑦᓯᐊᖏᓐᓇᖁᓗᒋᑦ ᑐᓴᐅᒪᑎᑕᐅᑦᓯᐊᓗᑎᓪᓗ ᑕᑉᕙᓂ ᓄᓇᒥ ᓱᒐᓱᐊᕈᑕᐅᓕᕐᑐᓂᒃ ᐱᓇᓱᐊᕈᑎᖃᕐᐸᓱᓂ 
ᑐᓴᕋᑦᓴᑎᒎᕐᑎᑕᐅᒋᐊᓕᓐᓂᒃ ᐃᓕᖓᔪᓂᒃ ᑲᑎᕕᐅᑉ ᐱᓇᓱᐊᕐᐸᑕᖏᓐᓄᑦ ᐱᒍᑦᔨᒍᑎᒋᑦᓱᒋᑦ 
ᐱᓂᐊᕐᓂᖃᑎᓯᕈᑎᒋᑦᓱᒋᓪᓗ. ᖃᕆᑕᐅᔭᑎᒍᑦ ᓄᐃᑕᑎᒐᑦᓴᓂᒃ ᐊᐅᓚᑦᓯᖃᑕᐅᓲᖅ ᓇᐅᓕᒫᓄᓪᓗ ᑕᑯᔭᐅᓚᖓᔪᓂᒃ 
ᐊᐅᓚᒃᔦᒋᐊᕈᑕᐅᓗᑎᒃ ᑲᒪᓪᓚᕆᖃᑕᐅᓲᖑᑦᓱᓂ. ᑖᓐᓇ ᑲᑎᕕᐅᑉ ᐃᓗᐊᓂᓪᓗᑐᖅ ᑐᓴᐅᒪᖃᑎᒌᑦᓯᐊᒋᐊᖃᕐᓂᒥᒃ 
ᐱᒍᑦᔨᕈᑎᖃᓲᖑᒻᒥᔪᖅ, ᐅᖃᐅᓯᐅᑉ ᐊᓯᐊᓅᕐᖃᒋᐊᖃᕐᑎᓗᒋᑦ ᐊᓪᓚᓯᒪᔪᑦ ᐱᔭᑦᓴᑖᖑᓯᒪᔪᓂᒃ ᐊᐅᓚᑦᓯᓲᖑᑦᓱᓂ 
ᒪᑯᓂᖓᓗ ᐊᓪᓚᖁᑎᓕᕆᔭᐅᖁᔭᐅᔪᓂᒃ ᑐᑦᓯᕌᕆᔭᐅᑐᐊᕐᒪᑕ.   
  

1. ᑲᒪᒋᔭᑦᓴᑖᕆᓯᒪᔭᖏᑦ  
• ᐱᓇᓱᑦᑎᓕᕆᕕᒃ ᐱᓇᓱᑦᑎᓴᑦᓯᐅᕈᑎᖃᕐᒪᑦ ᐊᖓᔪᕐᖄᓴᒥᒃ ᐃᓂᖓ ᐃᓐᓄᑕᐅᑎᒐᓱᑦᓱᒍ ᐊᓯᖏᓪᓗ 

ᐃᓐᓄᑕᐅᒋᐊᓖᑦ ᐱᓇᓱᒉᑦ ᑕᒪᒃᑯᓂᖓ ᑲᒪᖃᑕᐅᕙᑦᑐᖅ ᑐᓴᕐᑕᐅᑎᑦᓯᓂᒃᑯᑦ. 

• ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖃᑕᐅᓚᖓᔪᑦ ᐃᑲᔪᕐᓯᒪᖃᑦᑕᓚᐅᕐᒥᔭᖏᑦ ᑐᓴᐅᒪᔭᐅᑦᓯᐊᒋᐊᓕᓕᒫᑎᒍᑦ 
ᐃᓚᖃᕐᑎᓗᒋᑦ ᐊᑦᔨᓕᐅᕆᓂᕐᒥ ᐱᖕᖑᐊᖃᑕᐅᓚᖓᔪᓂᒃ, ᑯᒃᓱᑎᓂᒃ ᐊᖓᔪᕐᖃᐅᔪᓂᓪᓗ 
ᐁᓯᒪᒍᑎᑦᓴᖏᑦ ᓯᑯᑦᓴᔦᑦ ᐱᓪᓗᒋᑦ ᐊᐅᓪᓚᓯᒪᖃᑕᐅᑦᓱᑎᓪᓗ ᕗᑦ ᐸᕙᓗᒧᑦ ᑐᓴᐅᒪᔭᐅᑦᓯᐊᑎᑦᓯᓂᕐᒥᒃ 
ᑲᑎᕕᒻᒥᒃ ᓄᓇᕕᒻᒥᓗ-ᑯᐯᒃᒥᑦ ᐃᓚᐅᔭᕐᑐᓯᒪᔪᓂᒃ ᓱᓕᕐᒪᖔᑕ ᐱᓇᓱᐊᕈᑎᖃᒋᐊᕐᑐᓱᓂ.  

• ᐃᓚᐅᕙᒻᒥᔪᑦ ᐃᑲᔪᕐᓯᒪᑦᓱᑎᒃ ᓄᓇᓕᓐᓂ ᑐᓴᐅᑎᖃᕐᑎᑕᐅᓂᖓᓂᒃ ᑲᑎᒪᔨᖏᑦ 
ᓄᑕᐅᓯᓖᒋᐊᕐᓯᒪᓕᕐᑎᓗᒋᑦ ᑐᓴᐅᑎᒥᓂᒃ ᐱᕙᓪᓕᒋᐊᕆᓇᓲᑎᒋᑦᓱᒍ ᑲᒪᖃᑕᐅᕙᑦᑐᑦ ᒪᑭᑉᕕᐅᑉ 
ᑮᓇᐅᔭᖃᕐᑎᑕᖓᓂ.   

  

2. ᐱᓇᓱᐊᕐᐸᑕᖏᑦ:  

• ᓴᐳᑦᔨᓯᒪᕙᑦᑐᖅ ᑲᑎᕕᒻᒥ ᐱᓇᓱᑉᕕᐅᔪᓂᒃ ᓄᐃᑦᓯᒋᐊᖃᓕᕐᒪᑕ, ᐸᕐᓇᕈᑎᖃᓕᕐᒪᑕ 
ᑲᔪᓯᑎᒋᐊᖃᕐᓂᐊᑕᒥᓐᓂᒃ ᑐᓴᐅᒪᑎᑦᓯᓯᐊᒋᐊᖃᕐᓂᑯᑦ ᐱᓇᓱᐊᕆᐊᓕᖏᓐᓂᒃ ᐃᓚᖃᕐᑎᓗᒍ 
ᐊᑐᐃᓐᓇᕈᕐᑎᕆᓂᕐᒥᒃ ᑐᓴᕐᑕᐅᑎᒋᐊᓕᖏᓐᓂᒃ ᐊᑐᓂ ᐱᓇᓱᑉᕕᐅᔪᓂᒃ ᐃᓚᒋᔭᐅᑎᑦᓱᓂᐅᒃ 
ᓱᓇᓐᓂᐊᕈᑕᐅᓚᖓᔪᑦ ᐅᓪᓗᖁᑎᓕᐅᕐᑕᐅᓂᖓ ᐊᕐᕌᒍᓕᒫᒧᑦ ᐃᓕᖓᔪᖅ ᐱᕙᓪᓕᒋᐊᕐᓯᒪᖁᒧᑦ 
ᐸᕐᓇᓂᐅᕙᑦᑐᖅ ᑲᑎᕕᐅᑉ ᑐᓴᐅᒪᑎᑦᓯᓂᕐᒧᑦ ᐊᑑᑎᖃᑦᑕᕆᐊᓕᖏᓐᓂᒃ ᓇᓗᓀᕐᓗᒋᓪᓗ ᒪᑯᐊ 
ᐱᓇᓲᑎᒋᓗᒋᑦ ᐊᑐᒋᐊᖃᕐᓂᐊᑐᑦ ᑐᕌᕐᑕᕆᔭᓄᑦ ᑎᑭᐅᑎᒍᓐᓇᓯᖁᓗᒋᑦ ᑕᒪᒃᑭᒃ.  

• ᑲᑎᕕᐅᑉ (www.krg.ca) ᐳᓖᓯᒃᑯᓗ (www.nunavikpolice.ca) ᐅᐸᒐᑦᓴᐅᑎᕙᑦᑕᖓ ᖃᕆᑕᐅᔭᑎᒍᑦ 
ᐊᓯᑦᔨᑐᕐᑕᐅᕙᓪᓕᐊᔪᖅ ᓄᑕᐅᓯᓕᑎᕐᑕᐅᕙᓪᓕᐊᓱᓂᓗ ᖃᒻᒥᓂᑕᐅᓂᕐᓴᓂᒃ ᐃᓗᓪᓕᑐᕐᑕᐅᓯᒪᖁᒧᑦ. 

http://www.krg.ca/
http://www.krg.ca/
http://www.nunavikpolice.ca/
http://www.nunavikpolice.ca/

• ᐅᖃᐅᓯᐅᑉ ᐊᓯᐊᓅᕐᖃᓗᒋᑦ ᐊᓪᓚᓯᒪᒋᐊᓕᓐᓂᒃ ᐱᓇᓱᐊᕐᑕᐅᑎᑦᓯᕙᒻᒥᔪᖅ ᐊᑦᔨᒋᖕᖏᑐᓂᒃ ᑲᑎᕕᐅᑉ 
ᐃᓗᐊᓂᑦ ᓯᓚᑎᒥᓪᓗ ᐊᓪᓚᓯᒪᔪᕐᑖᖑᓯᒪᔪᑦ ᑐᑭᓯᓐᓇᓕᕐᑎᑕᐅᓯᒪᖁᓗᒋᑦ. 

• ᑐᑭᒧᐊᑦᑎᑕᐅᓂᖓ ᓄᐃᑕᐅᕙᓪᓕᐊᓂᖓᓗ 2019-ᒧᑦ ᐃᓕᖓᔪᖅ ᐊᕐᕌᒍᕐᓂᐅᑎᐅᑦᓱᓂ ᑐᓴᕐᑎᓯᒍᑎ 
ᑲᔪᓯᓂᕐᒦᓕᕐᒥᔪᖅ ᐃᓐᓇᓗ 2020-ᒥ ᐊᕐᕌᒍᕐᓂᐅᑎᒥ ᑐᓴᕐᑎᓯᒍᑎ ᐃᓚᒋᔭᐅᓪᓚᒥ 
ᐱᓇᓱᐊᕐᑕᐅᕙᓪᓕᐊᔪᓄᑦ.  

• ᐱᓇᓱᐊᕈᓯᑕᒫᕐᑕᑐᖅ ᑐᓴᕋᑦᓴᓂᐊᕈᑎᑦᓴᖅ ᐊᑐᐃᓐᓇᕈᕐᑎᑕᐅᕙᒻᒥᔪᖅ ᑲᑎᕕᐅᑉ ᑲᑎᒪᔨᖏᑕ 
ᐳᕐᑐᓂᕐᓴᖏᓐᓄᑦ ᐁᑦᑑᑎᒋᕙᑦᓱᓂ ᖃᓄᐃᒋᒻᒪᖔᒍ ᐊᑕᓐᓂᐅᑕᐅᕈᑎᒋᔭᖓᓂ. 

  
3. ᑐᓴᕈᑏᑦ, ᐊᓪᓚᓯᒪᔭᐅᔪᑦ, ᑐᓴᕋᑦᓴᕈᕐᑎᑕᐅᔪᓪᓗ:  

  
• ᑐᓴᕋᑦᓴᕈᕐᑎᑕᐅᔪᑦ ᐃᓂᕐᑕᐅᑎᑕᐅᕙᒻᒥᔪᑦ ᓄᐃᒋᐊᖃᓕᑐᐊᕐᒪᑕ;  
• ᓈᓚᐅᑎᒃᑯᑦ ᐊᐱᕐᓱᑕᐅᔪᖃᕆᐊᖃᓕᕐᒪᑦ ᐃᑲᔪᕐᓯᒪᓯᕙᒻᒥᔪᖅ ᐅᑭᐅᕐᑕᑐᒥᓗ ᐱᖕᖑᐊᓂᕐᔪᐊᑐᑦ 

ᑐᓴᕋᑦᓴᑎᒎᕈᑕᐅᒋᐊᖃᓕᕐᒪᑕ ᐃᑲᔪᕐᓯᕙᒻᒥᑦᓱᒋᑦ. 
  

4. ᐃᓄᓐᓄᐊᖓᔪᓄᑦ ᑐᓴᕐᑎᓯᒍᑎᓕᕆᓂᖅ:   
  

• ᑕᒫᓂᒃᑯᑦ ᖃᕆᑕᐅᔭᑎᒍᑦ ᑕᑯᑦᓴᐅᑎᑕᖓᓂᒃ ᑲᒪᑦᓯᐊᖏᓐᓇᐸᑦᑐᑦ ᐅᖃᕐᑕᐅᔪᓂᓪᓗ 
ᐃᑉᐱᒍᓱᑦᓯᐊᖏᓐᓇᓱᑎᒃ ᑕᑯᔭᐅᔪᑦᓴᐅᒪᖔᑕ ᓄᐃᑕᑎᑕᐅᔪᑦ ᐃᓚᐅᕕᒋᖏᓐᓇᐸᑦᓱᒋᑦ 
ᐅᖃᐅᓯᑦᓴᖃᕐᕕᐅᔪᑦ ᐊᐱᕐᓲᑕᐅᔪᓪᓗ ᑕᒃᒎᓇᕐᑐᒥᒃ.  

• ᖃᕆᑕᐅᔭᑎᒍᑦ ᑕᑯᔭᐅᖃᑦᓚᖓᔪᓂᒃ ᓄᐃᑦᓯᖃᑦᑕᓱᑎᒃ ᓄᓇᕕᒃ-ᑯᐯᒃ ᐃᓕᖏᑦ ᑕᑯᑦᓴᕈᕐᑎᖃᑦᑕᓱᒋᑦ 
ᑕᒃᒎᓇ ᑖᕙᓂ ᐅᑭᐅᕐᑕᑐᒥ ᐱᖕᖑᓂᐊᔪᐊᕆᐊᕐᓯᒪᑎᓪᓗᒋᑦ. 

• ᑐᓴᐅᒪᖃᑎᒌᓐᓂᒥᒃ ᐱᓇᓱᖃᑎᒌᑦ ᐊᔪᐃᓐᓇᖃᑎᖃᕐᐸᑐᑦ ᐊᓯᖏᓐᓂᒃ ᐱᓇᓱᑉᕕᐅᔪᓂᒃ ᐃᓄᐃᑦ 
ᑐᓴᕐᑎᑕᐅᒍᑎᑦᓴᖓ ᐱᕙᓪᓕᕈᑎᑦᓴᓯᐅᕐᓱᒍ ᐱᓇᓱᐊᕐᑕᖏᑦ ᖃᐅᔨᔭᐅᑦᓯᐊᖃᑦᑕᖁᑦᓱᒋᑦ.  ᐱᔭᑦᓴᑕᖏᑦ 
ᒪᑯᓂᖓ ᐃᓚᖃᓚᐅᕐᑐᑦ: 

• ᐱᓇᓱᒐᑦᓴᓂᒃ ᐃᓐᓄᑕᐅᒋᐊᓕᓐᓂᒃ ᖃᐅᔨᑦᓴᕈᕐᑎᓯᖃᑦᑕᓂᖅ ᐱᓇᓱᑦᑎᓕᕆᔩᑦ ᐱᓇᓱᖃᑎᒋᑦᓱᒋᑦ.  
• ᐃᓄᐃᑦ ᑮᓇᐅᔭᑎᒍᑦ ᒪᑭᑉᕙᓕᐊᕈᑎᑦᓴᖏᓐᓂᒃ ᑐᓴᐅᒪᔭᐅᑎᑦᓯᓂᖅ ᓄᓇᓕᓐᓂ ᓄᓇᓕᓕᒫᓄᐊᖓᔪᒥᓗ 

ᐱᓇᓱᑉᕕᒥᒃ ᐱᓇᓱᖃᑎᖃᕐᓱᑎᒃ  
• ᓄᓇᕕᒻᒥ ᐳᓖᓯᑦ ᐱᒍᑦᔨᕕᖓᓂᒃ ᑐᓴᐅᒪᔭᐅᑦᓯᐊᑎᑦᓯᓂᕐᒥᒃ; 
• ᐱᓇᓱᐊᕈᓯᑕᒫᑦ ᐃᒫᓂᒃ ᖁᐱᕐᕿᓇᕐᑐᑕᖃᕐᒪᖔᑕ ᖃᐅᔨᓴᕈᑎᕕᓂᕐᓂᒃ ᐃᓂᕐᑕᐅᑎᑦᓯᖃᑦᑕᓱᑎᒃ; 
• ᓄᓇᒃᑰᔫᕐᑖᕋᓲᑎᑦᓴᓂᒃ ᐊᑭᑭᓐᓂᐹᓂᒃ ᓄᐃᑦᓯᕙᒻᒥᔪᑦ ᖃᕆᑕᐅᔭᑎᒎᕐᑐᒥᒃ ᐊᐅᓚᑦᓯᓂᓕᕆᔩᑦ 

ᐱᓇᓱᖃᑎᒋᑦᓱᓂᒋᑦ;  
• ᐃᓱᐊᕐᓯᕕᐅᑉ ᐱᓂᐊᕐᓂᖃᕐᑎᓯᒍᑎᖓᓂᒃ ‘ᐱᖕᖑᐹ’-ᓚᔭᒥᒃ ᑐᓴᐅᒪᔭᐅᑎᑦᓯᓂᖅ;  

  
5. ᑲᑎᕕᐅᑉ ᓱᑎᑦᓯᓂᕕᓂᖏᑦ ᐱᓇᓱᐊᕐᑕᐅᑎᓯᒪᔭᖏᓪᓗ:   

ᒪᑯᐊ ᓱᑎᑦᓯᒍᑎᑦᓭᑦ ᐋᕐᕿᓱᕐᑕᐅᖃᑦᑕᓚᐅᕐᑐᑦ ᐱᓇᓱᐊᕐᑕᐅᓂᐊᕐᑐᓗ ᐱᓇᓱᑉᕕᐅᔫᑉ ᑲᒪᒋᓂᐊᕐᑕᖏᓐᓂ 
ᓇᑦᔪᐃᔭᕐᕕᒃ 2020-ᒥᒃ ᐊᕗᓐᓂᑎ 2021ᔾᒧᑦ ᐃᓚᖃᖃᑦᑕᓚᐅᕐᑐᑦ ᒪᑯᓂᖓ:  

• ᐃᑯᐊᓪᓚᔨᐊᖃᕐᑌᓕᓂᖅ ᐱᑦᔪᑎᒋᑦᓱᒍ ᑐᓴᕐᓴᕈᓚᐅᕐᒥᔪᑦ ᖁᕕᐊᓱᑉᕕᐅᓚᖓᓕᕐᒥᒪᑦ ᐃᒃᑯᐊ 
ᐃᓄᓐᓂᒃ ᐊᑦᑕᓈᕿᑎᑦᓯᑌᓕᓂᕐᒧᑦ ᐱᓇᓱᑉᕕᐅᔪᑦ ᐱᓇᓱᖃᑎᒋᑦᓱᒋᑦ, ᓈᓚᐅᑎᑎᒍᑦ 
ᑐᓴᕐᓴᕈᕐᑎᑕᓂᒃ, ᐊᑐᐊᕋᑦᓴᕈᕐᑐᓂᒃ ᐱᓇᓱᑦᑏᓗ ᖃᕆᑕᐅᔭᑎᒎᕐᑐᒥᒃ ᐊᓪᓚᑖᕐᑎᓱᒋᑦ. 

• ᐊᑦᔨᓕᐅᕆᖃᑦᑕᓚᐅᕐᒥᔪᑦ ᑕᒐᓗ ᐊᑦᔨᖑᐊᕐᑕᕆᔭᐅᓚᖓᔪᓂᒃ ᓇᓗᓀᕐᓯᓱᑎᒃ ᓄᓂᕚᑦ 
ᑐᓴᕐᑎᓯᒍᑎᖓᓂ ᓄᑖᒥ ᓄᐃᔪᑦᓴᓕᐊᕆᑦᓱᒋᑦ.  

• ᓄᓇᕕᒻᒥ ᐳᓖᓰᑦ ᐱᒍᑦᔨᕕᖓ ᐱᓇᓱᖃᑎᒋᓚᐅᔪᒻᒥᔭᕗᑦ ᓄᑖᓂᒃ ᐊᑐᐊᕋᑦᓴᑲᓪᓚᓂᒃ 
ᓄᐃᑦᓯᖃᑎᒋᑦᓱᒋᑦ ᓄᓇᕕᒻᒥᐅᑦ ᐃᓄᖏᑦ ᑎᑭᑕᐅᖃᑦᑕᓛᕐᒪᑕ ᐳᓖᓯᓄᑦ ᓄᓇᓕᓐᓂᒃ 

ᐃᑲᔪᕐᓯᒪᕆᐊᕐᑐᑐᓄᑦ ᖁᑭᐅᑎᖏᑕ ᓯᑯᑦᓴᔭᒧᑦ ᐊᓪᓚᑕᐅᒋᐊᖃᕐᓂᖓ ᐱᓪᓗᒍ, 
ᑌᒣᓕᐅᕐᓂᖏᓐᓂᑕᐅᖅ ᒪᙯᑎᓂᒃ ᓴᐳᑦᔨᓯᒪᓂᕐᒥᒃ ᐱᓇᓱᑉᕕᐅᔪᖅ ᖁᑭᐅᑎᑖᕈᓐᓇᐅᑎᓂᒃ 
ᐱᒐᓲᑎᑦᓴᓂᒃ ᐃᓕᓐᓂᐊᓂᖃᕐᑎᓯᓛᕐᒥᔪᖅ.   

• ᑕᒫᓂᒃᑯᑦ ᐱᓇᓱᑉᕕᖓᓂᒃ ᐱᓇᓱᖃᑎᖃᓚᐅᕐᒥᔪᒍᑦ ᓇᓗᓀᒋᐊᕐᓱᒋᑦ ᓄᓇᓕᓐᓂ 
ᑐᓴᕋᑦᓴᕈᖃᑦᑕᓂᐊᕐᑐᑦ ᐱᑐᒃᓯᒪᖃᑕᐅᔪᑦ ᖃᖓᓪᓗᑐᑦ ᑭᐱᔭᐅᑦᑕᓚᖓᒻᒪᖔᑕ ᑐᓴᐅᒪᑦᓯᐊᖁᒧᑦ, 
ᐊᑐᕐᐸᑐᐃᓪᓗ ᑕᒫᓂᒥᒃ ᐱᒍᑦᔭᐅᓂᖓᒍᑦ ᐊᒥᓱᖕᖑᒋᐊᕐᑕᐅᓯᒪᑦᓱᑎᒃ ᑫᕙᓪᓚᒍᓯᑐᕐᓂᖏᑦ 
ᐊᑐᕈᓐᓇᓯᑎᓯᒪᑦᓱᒋᓪᓗ ᐅᖄᓚᕕᐅᓐᓂᕈᓂ ᑐᓴᕐᓴᐅᑲᓪᓚᑎᑕᐅᓚᖓᔪᓂᒃ ᓈᓚᐅᑎᒃᑯᑦ 
ᖃᕆᑕᐅᔭᒃᑯᒐᓴᒃ ᑕᑯᑦᓴᕈᕐᑎᓂᐊᕐᑐᒥᒃ.   

• ᐊᑐᐃᓐᓇᕈᕐᑎᕆᓚᐅᕐᒥᔪᒍᑦ ᐊᓪᓚᓯᒪᕕᐅᓂᐊᕐᑐᒥᒃ ᐅᖃᐅᓯᐅᑉ ᐊᓯᐊᒍᑦ 
ᑐᑭᓯᒋᐊᕐᕕᐅᖃᑦᑕᓂᐊᕐᓱᓂ ᖃᓄᐃᓕᒻᒪᖔᑦ OpenText-ᓚᔭᒧᑦ ᐃᓕᑦᓱᒋᑦ.  

• ᑐᓴᐅᑎᖃᕐᑎᑕᐅᓂᖅ ᓄᓇᓕᒫᒥ ᓇᐅᒃᑯᑦ ᐱᑕᖃᖕᖏᓗᐊᕐᕈᑕᐅᒻᒪᖔᑦ ᖃᐅᔨᓴᕐᔫᒥᓛᓕᕐᒥᔪᒍᑦ. 
ᓄᓇᓕᓕᒫᓄᐊᖓᔪᒥᒃ ᓄᓇᓕᓐᓄᐊᖓᔪᒥᓪᓗ ᐱᕙᓪᓕᐊᒐᓲᑎᓄᑦ ᐱᓇᓱᑉᕕᒃ ᐱᓇᓱᖃᑎᒋᓗᒍ 
ᑲᑎᒪᓂᑦᓴᒥᒃ ᓄᐃᑦᓯᒐᓱᓛᕐᑐᒍᑦ ᓄᓇᓕᓕᒫᓂᒃ ᑲᒪᖃᑎᒋᕙᑦᑕᕗᑦ ᐃᓚᒋᓚᖓᑦᓱᒋᑦ ᑕᒪᓐᓇ 
ᐱᓪᓗᒍ. 

  
  

  
  
    

  
ᑐᓴᐅᒪᖃᑎᒌᑦᑎᓯᓂᕐᒥ ᐱᓇᓱᑉᕕᐅᑉ ᐱᓇᓱᑦᑎᖏᑦ  

 
  
 

ᐊᑎᖓ ᐃᓂᖓ ᐊᒻᒣᕕᐅᔪᓐᓇᑐᖅ ᐅᕗᖓ: 
ᐃᓄᖃᖕᖏᑐᖅ ᐊᖓᔪᕐᖄᖅ ᐊᑐᕐᑕᐅᖏᑦᑐᖅ 
ᕕᒃᑐᐊᔨᐊ ᓯᒥᒐᖅ ᑐᑭᒧᐊᑦᑎᓯᔨ vsimigaq@krg.ca  

ext 2351 
ᔮ ᐹᕐᓯᐊᓗJean Barcelo ᑐᓴᐅᒪᖃᑎᒌᓐᓂᒧᑦ ᑲᒪᔨ jbarcelo@krg.ca  

ext 2400 
ᕉᑦᓯᐅ ᕙᓕᐊᓐᑦᓯᐊ ᑐᓴᐅᒪᖃᑎᒌᓐᓂᒧᑦ ᑲᒪᔨ rvalencia@krg.ca  

ext 2383 
ᐃᓄᖃᖕᖏᑐᖅ ᑐᓴᐅᒪᖃᑎᒌᓐᓂᒧᑦ ᑲᒪᔨ ᐊᑐᕐᑕᐅᖏᑦᑐᖅ 
ᐸᐅᓗᓯ ᐸᐱᑲᑦᑐᒃ ᐃᓄᑦᑎᑑᓕᕐᑎᕆᔨᑐᖃᖅ ppapigatuk@krg.ca  
ᐃᓄᖃᖕᖏᑐᖅ ᖃᕆᑕᐅᔭᒃᑰᑐᓕᕆᓂᕐᒥᒃ ᑲᒪᔨ ᐊᑐᕐᑕᐅᖏᑦᑐᖅ 
ᐃᓄᖃᖕᖏᑐᖅ ᑕᑯᔭᐅᔪᑦᓴᓂᒃ ᓴᓇᔨ ᐊᑐᕐᑕᐅᖏᑦᑐᖅ 
ᐃᓄᖃᖕᖏᑐᖅ ᖃᕆᑕᐅᔭᑎᒍᑦ ᓄᐃᑕᔪᑦᓴᓂᒃ 

ᐊᖓᔪᕐᖄᖅ 
ᐊᑐᕐᑕᐅᖏᑦᑐᖅ 

